Meddwl am Marc


Marc Pennod 15 adnodau 33-41    

Iesu’n marw

Wrth i Iesu hongian ar y groes mae nifer o bethau’n digwydd sy’n dweud wrthon ni nad marwolaeth dyn cyffredin oedd hwn.

Cwestiwn: Beth ddigwyddodd o ganol dydd hyd dri o’r gloch y prynhawn? (adn 33)  Mae Iesu’n disgrifio ei hun fel goleuni’r byd yn Ioan 8:12 ond mae Marc yn pwysleisio tywyllwch y prynhawn arbennig hwn.

Beth mae Iesu’n gweiddi o’r groes?

“Fy Nuw, ___  ____, pam wyt ti wedi _____ dy _____ arna i.”(adn 34)

Geiriau o Salm 22:1 ydyn nhw sy’n dweud fod Iesu am gyfnod wedi ei wahanu oddi wrth ei Dad ac yn cario pechodau’r byd.  Ai darlun o bechod yw’r tywyllwch? 

Hyd yn oed wrth y groes roedd pobl yn dal i chwilio am arwydd rhyfeddol wrth Iesu.  Beth oedd pobl yn disgwyl iddo wneud? (adn 35,36)

Cwestiwn: Ydyn ni’n dal i chwilio am arwyddion heddiw heb ystyried mai hongian ar y groes oedd y peth pwysicaf i Iesu orfod gwneud?

Roedd capten milwrol yn aros ac yn gwylio Iesu’n marw wrth droed y groes. Beth oedd y ddau beth sylwodd y capten arno?

1. Pan glywodd    __    ____ roddodd Iesu

2. ....a gweld sut buodd   ___   _____( adn 39)

dywedodd,

“Mab Duw oedd y dyn yma , reit siŵr .”

Fel capten milwrol Rhufeinig byddai wedi gweld sawl croeshoeliad, ond roedd marwolaeth Iesu yn dweud wrth hwn ei fod yn delio â Mab Duw ei hun. 

Wedi i Iesu farw mae llen y deml yn rhwygo o’r top i’r gwaelod.  Pam ei bod hi mor bwysig i ddweud  hyn? 

(Byddai llen y Deml yn gwahanu’r lle mwyaf cysegredig oddi wrth weddill y Deml.   Dim ond yr Archoffeiriad oedd yn medru mynd yno, unwaith y flwyddyn, i offrymu dros bechod y bobl.)

Fedrai dyn ddim rhwygo’r llen o’r top i’r gwaelod - pwy arall fyddai’n gallu gwneud hynny? Ail ddarllenwch geiriau Iesu yn Ioan 2:19. Pwy ydy’r deml newydd sydd yn rhaid i ni fynd at Dduw trwyddo? 

 Adnod i’w gofio – Hebreaid 10:14,

“Drwy aberthu ei hun unwaith mae’r Meseia wedi glanhau’n 

berffaith y bobl mae Duw wedi eu cysegru iddo’i hun am byth.” (adn 14)

Gweddi: Diolch dy fod ar y groes wedi dy ddangos dy hun yn wir Feseia Duw. Diolch Arglwydd Iesu fod y llen wedi ei rhwygo a dy fod wedi cario pechodau’r byd ar y groes. Diolch am bopeth wnest ti ar Galfaria. Amen

